
Cos grandes autores da nosa literatura sucede un feito para-
doxal. Por unha banda, non deixan de estar presentes na nosa vida
literaria e cultural, pola outra, temos a impresion de que ainda estan
sen ler coa atencion que as stias obras reclaman. A grande obra (creo
gue o dicia Adorno) sempre pode agardar, pero, ;nhon estaremos
agardando demasiado? Certo € que as grandes obras literarias son
aquelas que nolo pofien mais dificil & hora de esgotar os seus con-
tidos. Cada xeracion adoita lelas dun xeito diferente: &s veces con-
vérteas en campo da critica; outras en estatuas. As estatuas corren o
perigo de que algins queiran baixalas da peafia. Hai movementos
estéticos que, coma 0s primeiros instantes das revolucions, deixan
as peafias baleiras. Cando falamos de Curros Enriquez, como cando
falamos de Rosalia de Castro, estamos a falar dos necesarios refe-
rentes da nosa moderna tradicion lirica, pero a estes referentes sucé-
delles o que &s estatuas dos parques das nosas cidades. Sabemos que
estan ai pero, cando pasamos a sUa beira, xa non nos detemos a olla-
las. O bo lector non debe ser, no fundamental, un contemplador de
estatuas e si alguén que volve entusiasmarse pola verdade da escri-
tura, e deste xeito debe atreverse a abrir a obra dos nosos grandes
autores sen medo e sen prexuizos para dialogar con elas.

Correspondeme a min, debido a un xogo de azares, desefiar
un ambito de reflexién onde poidamos incardinar a novela de
Curros Enriquez Paniagua y compania. Agencia de sangre. Debo
indicar que duns anos a aqui sentin a necesidade de reler a obra de
Curros e, cando me atopei con esta obrifia curiosa, na edicion das
escollidas de Aguilar, a mifia primeira sorpresa foi que nunca eu
oira falar dela a ninguén; a mifia segunda sorpresa foi atopar expre-
sadas moitas das ideas politicas de Curros cunha nitidez descon-
certante. Lendo Paniagua y compariia atopei, con respecto a Curros,

a proba de algo que sempre intuin. E infrecuente que un gran
poeta escriba mala prosa, ainda que non ten por que escribir gran-
des novelas. Esta non é, seguramente, unha gran novela, ainda que
si un texto interesantisimo para saber qué pensaba Curros de cer-
tos acontecementos da época, e atesoura fragmentos de estilo ver-
dadeiramente bos. Isto levabame, ademais, a corroborar o feito de
ser Curros (e aqui volve emparellarse con Rosalia) un escritor total,
e gue, como poeta moderno que foi, tocou case todos 0s xéneros.
Poderiamos colixir que fixo un uso da poesia pero fixo tamén un
uso da critica, sexa esta poética ou politica. Curros Enriquez foi un
home dedicado por enteiro a escritura, e deste labor integral xorde
a sUa obra xornalistica, teatral, novelistica e poética. Por iso, para
comprendermos con certa obxectividade a sia obra debemos rele-
la en conxunto. Pode ser certo que seus 0s cumes sexan Aires da
mifia terra e O divino sainete, pero temos a obriga de xulgar as bases
e, mesmamente, os arredores. A prosa gque escriben os poetas debe
ser considerada, dun xeito determinante, cando xulgamos as stas
obras e, ainda mais, a sta poesia. Por pormos un exemplo recofie-
cido por todos, un dos ideoloxemas mais identificables en Curros,
o0 anticlericalismo, atopa nesta novela moitas das stias razons.

Pero Paniagua y compania am0sanos, ademais, a concep-
cion do xénero novelistico de Curros. Situado na tradicion realis-
ta, el quere escribir unha novela na que se fagan visibles os acon-
tecementos de época. Tratase dunha novela que intenta fornecer-
nos de materiais cos que poidamos reconstruir unha problematica
social, politica e ideoldxica. A novela devén en documento de cul-
tura e pode servir como documento de primeira orde 0s historia-
dores. Igual que a poesia se converte en filon filosofico para o ensa-
ista, unha novela como a de Curros é un bo filén para os historia-
dores. Podemos dicir, en principio, que estamos perante unha
novela histdrica ou unha historia novelada. Como novela historica
aprovéitase, como veremos, de materiais especificos da ficcion;
como historia novelada de materiais especificos do xornalista, do
idedlogo, do libelista, poderia ser dito tamén.

Chegados a este punto, debemos indicar que, 6 abrir as
paxinas de Paniagua y compania, procedemos como se abrisemos a

caixa de Pandora dun dos mais complexos trazos de época do XIX
espafiol, que é o carlismo. Sabido é que os historiadores non o
tefien doado cando se enfrontan cun século tan inestable, con ese
labirinto espafiol do que falaba Brenan, e dentro deste, dun xeito
especial, co carlismo e coas tres guerras que provocou. Case todos
gardan ben as suas costas dicindo que é un fendmeno complexo.
Non me corresponde a min internarme agora nese labirinto, por-
gue non teria tempo de falar da novela, pero si acaso suxerir que
aqueles que defenden hoxe, que son moitos, a actualidade do tema,
estaria ben que lle botasen unha ollada s opinions de Curros.
Como sabemos, Manuel Curros Enriquez, enviado polo
xornal madrilefio El Imparcial, asiste como correspondente de gue-
rra, a finais do 1875, 4 campafia do Norte. Son os episodios da ter-
ceira e Ultima das guerras carlistas, digamos, historicas.
Entreabramos a penas a porta do labirinto. Os partidarios de don
Carlos, o autoproclamado, Carlos VII, o cuarto dos pretendentes,
volveran & guerra en 1873. A Primeira Republica arrastrara 6 seu
campo as forzas da reaccion. Personaxes como Candido Nocedal,
galego de nacidn, por certo, ou o franciscano Manterola, hoxe per-
didos entre as follas dos libros de historia. A camarilla de don
Carlos, coa sta corte en Estella. O chamado Cuartel Real que se vai
movendo polas vilas tomadas (O Cuartel Real é tamén o nome do
xornal no que se proclaman as fazafias dos carlistas, como nos lem-
brara Curros). Un miniestado no norte con fabricas de armas e uni-
versidade. As xuntas da retagarda. Os conspiradores. Unha guerra
moi literaria e, sobre todo e como todas as guerras civis, unha gue-
rra cruel. Estes son trazos de época, que podemos rastrexar nos
libros de historia e nas novelas e (0 que é mais inquietante) en futu-
ros acontecementos. A posicion de Curros non pode estar mais
clara. El ten de todo isto un cofiecemento de primeira man. E un
reporteiro de guerra, 6 servicio dun dos bandos. O seguirmos as
Cartas do Norte vémolo mover polos escenarios de guerra. Entra nas
vilas vascas que caen en mans dos exércitos liberais. As cartas rema-
tan en febreiro de 1876, que é cando Primo de Rivera reconquista
Estella, e Carlos VII marcha cos moitos dos seus seguidores 6 exi-

lio. Alberto Vilanova refirese, asi e todo, a un dramatico suceso da
biografia de Curros, sombrio como tantos outros: o poeta recibe un
tiro dun oficial co que convivia, que esta a piques de matalo.

As Cartas do Norte son, xa que logo, paralelas a Paniagua y
Compania. Delas proceden moitas das probas documentais que
Curros emprega na sta novela, sobre todo, na segunda parte.
Pensamos que hai que lelas conxuntamente. Son textos que se
complementan. No fondo, quen as escribe, ¢ un mesmo narrador.
Nese mesmo escenario histérico move Curros 0s seus personaxes.
E un escenario que el cofiece ben porque estivo nos sitios e nas
trincheiras, andou entre os soldados e entrou nos hospitais de
sangue.

Esta terceira guerra carlista foi, xustamente, a que novela-
ron os grandes escritores en castelan que se moven nas coordena-
das do modernismo e o0 98. Ainda que s fose por iso, merece a
pena considerar o antecedente de Curros. Non é infrecuente que
un escritor novele a guerra dos pais ou dos avos. Temos o0 exemplo
do que significou a Guerra Civil americana na novelistica de
Faulkner. A memoria herdada chega a converter a barbarie bélica
en lenda. Como contrapunto, temos a literatura producida in situ
como a que Jinger ou Graves, por citar ambos os bandos e duas
obras de primeira magnitude, fixeron na Primeira Guerra Mundial.
Seria loxico indicar que as novelas de Unamuno (Paz en la guerra),
Baroja (ciclo de Aviraneta) ou Valle-Inclan (a triloxia da guerra car-
lista e Sonata de Invierno) terian mais que ver coa primeira posibi-
lidade; a de Curros entraria doadamente nese xénero da novela na
guerra. Paniagua y compania fala duns acontecementos que presen-
ciou o autor, cando as cousas estaban ainda moi proximas; as feri-
das non cicatrizaran de todo nin o sangue secara ainda.

A segunda metade da década de 1870 é a das mais fructi-
feras da biografia literaria de Curros. Nela escribe Aires da mifia
terra e tamén Paniagua y compania. Agencia de sangre. A novela
publicase en folletin no xornal corufiés El telegrama, en 1877 e,
con posterioridade, pasa 6 tomo 4° das completas de Hernando,
facendo volume, conxuntamente, con El ultimo papel, Hijos ilustres

de Galicia e Articulos escogidos. E interesante reparar no subtitulo
que lle pon Curros, quen data a novela en Madrid, en 1877.
Memorias de un corresponsal periodistico. Podemos pensar, xa que
logo, que a sla intencionalidade é compofier un texto moi seme-
llante &s cartas, un libro de xornalista que, 6 mesmo tempo, se
aproveita dos materiais da ficcion, supofiemos que para gafiar en
verosimilitude ou para conmover 0 lector.

A fidelidade a unha época e a uns acontecementos, a olla-
da da testemunfia, a mesma precision do reporteiro, fican inscritas
na primeira lifia, no arranque da narracion, dun xeito decisivo.
“Habian sonado las nueve de la noche del 31 de julio de 1875,
gue nos sita nuns meses antes da partida do propio Curros para
as frontes de guerra. O espazo non pode estar mellor escollido para
0s propositos do autor: o porto da Corufia, nunha tarde de veran,
nesta capital que parece allea 6s acontecementos bélicos. Con res-
pecto a isto, refire Alberto Vilanova unha opinién de Linares Rivas,
para quen o ambiente local vén imposto polo feito de publicarse a
novela na Corufia. Sen embargo, 6 noso Xxuizo, parécenos un acer-
to a escolla deste espazo narrativo que, ademais, € moi coherente
cos presupostos ideoldxicos da novela. Curros elixe o marco dunha
paisaxe urbana e dunha cidade que é, supén el, un simbolo do
liberalismo. O noso poeta non é descofiecedor da tradicion liberal
corufiesa, alimentada no século XIX, entre outras, polas figuras de
Porlier, Espoz y Mina e a muller deste, Juana de Vega, que manti-
vera un salon liberal e a quen esta dedicado, pensamos gque con
clara intencion politica, 0 Album de la caridad. Diria maéis: isto
chega a ser premonitorio, porque el, 0 mesmo Curros, acabarad
constituindose, con posterioridade, nun emblema para o liberalis-
Mo corufiés.

A carlistada en Galicia foi, como sabemos, tema literario
das obras de Emilia Pardo Bazan e, posteriormente, de Otero
Pedrayo, pero aparecia desenvolvido no ambito dunha Galicia
rural, nesa Galicia do Antigo Réxime na que andaban envoltos,
nesa mesma causa, os fidalgos, os cregos e as partidas. A paisaxe
que nos propén Curros é, atreveriame a dicilo desde unha concep-

cion baudeleriana, mais moderna pero tamén mais politica.
Paniagua, o verdadeiro protagonista da novela, € un conspirador
gue se cobre coa méascara do anonimato que lle ofrece a multitude
para proceder sen deixar rastro. Nesta Corufia liberal, un tanto des-
preocupada, Curros crea os baixos fondos do carlismo, no que se
moven os dous axentes secretos (a expresion é stia). Por momentos
parece que imos entrar nunha novela de detectives, como se Curros
xa estivese pensando na literatura de Poe ou de Baudelaire.

Dous personaxes abren a obra: Juan, un mozo marifieiro, e
don Ambrosio Paniagua, o recrutador de soldados para a causa.
Esa noite Juan debe embarcar para o Pais Vasco. A necesidade eco-
némica e os engados de Paniagua, o recrutador, como logo sabere-
mos, empurrano & aventura da guerra.

Os dous axentes secretos, recrutadores de soldados en
Galicia para a causa, por mandato directo de don Carlos, son
Ambrosio Paniagua e o Pdter. Os retratos que deles fai o0 autor non
poden ser mais desapiadados. Son dous verdadeiros malvados de
novela. O primeiro é un arquetipo de virachaquetas, de home que
sobrevive 6s acontecementos, de persoa sen ideais. Este fora, ante-
riormente, un militar liberal. O vicio do xogo levouno 6 bando car-
lista, no que tivera doado o ascenso a tenente coronel. O Pdter, un
escolapio exclaustrado (Curros proxecta nel dunha maneira esaxe-
rada o seu anticlericalismo), esta tamén descrito coas cores que
definen as mais baixas conductas. Quizais o0 trazo mais extremo do
seu caracter é que se trata dun peddfilo. Ambos os dous dispofien
a beneficio propio dos fondos de difieiro que lles envian. Creo que
poucas veces 0s nosos escritores tefien creado semellante parella de
malvados. Curros sérvese dela dun xeito moi pedagdxico para
exemplificar esas duas figuras arquetipicas do carlismo: o militar e
0 crego. O Pdter poderiamos comparalo con outros personaxes,
reais ou imaxinarios, que tiveron o seu correlato na literatura de
tematica carlista, entre eles o cura Santa Cruz ou ese exclaustrado
de Oseira, Frei Ambrosio, que aparece en Sonata de Invierno. Non
me resisto a citar aqui a curiosa e sorprendente serie de “Sonetos
Vascos” do gran poeta modernista uruguaio Herrera y Reissig. Un
deles titulase xustamente “El jefe negro” e remata con este alexan-

drino que define maxistralmente esta confraria de cregos guerrei-
ros: “Y la mano que mata es la mano que absuelve”.

Opostos & parella dos axentes secretos carlistas estan as que
podemos considerar as victimas da historia: esa familia humilde de
marifieiros, 0s Comba, que viven cabo deles en Riazor. Todo o que
0s Comba lles sucede conforma un verdadeiro melodrama. O pai,
Ignacio, esta enfermo de cancer, ten 0s membros eivados e vive da
esmola. O seu fillo Lucas esta na guerra, loitando no bando liberal,
a Juan xa o cofiecemos (vai 6 bando carlista, recrutado por
Paniagua), e a sua filla Maria, unha nena, esta a piques de caer nas
mans do Pdter. Alén de todas estas desgracias, 0 que nos interesa
da familia é que nela vai exemplificar o autor a traxedia da guerra
civil. Eles (o pobo baixo) son os perdedores e, como tales, a ollada
de Curros é solidaria con respecto a eles.

Certamente, as concepcions ideoldxicas de Curros poden
resultar reduccionistas e unilaterais, pero temos que pensar que é
unha desas novelas de guerra, na que o autor opta por un dos ban-
dos. Curros € un liberal que se enfronta 6 carlismo coas armas do
escritor, pero tamén coas armas da propaganda. E unha novela ata
certo punto desaxeitada, nela cabe todo: a ficcion, a propaganda, a
reportaxe, pero é un texto moi interesante para comprobar as
poderosas conviccions de Curros sobre o tema. E unha novela na
que loitan os homes, pero tamén loitan as ideas. Son moi signifi-
cativas unhas palabras do propio don Carlos, que aparece como
personaxe da obra, cando decide enviar a Ambrosio Paniagua e o
Pater a Galicia para recrutaren soldados:

Galicia, a pesar de cuanto se diga, es un pais eminentemente
liberal. El espirito moderno revolucionario vive entre aquellas
montafas, como la salamandra en el fondo del lago tranquilo. Es
necesario extirpar este monstruo: es necesario sorprenderle en su
guarida y asesinarlo a traicion.

E o narrador omnisciente, 6 que se lle notan moito as ideas
do propio Curros, porque, a fin de contas, el tamén é o personaxe
reporteiro, dira:

(Aquellas proclamas...) donde no sélo se condenaba
irrevocablemente la ciencia moderna, la libertad y el progreso de las
naciones sino que se llamaba al arma y se izaba el estandarte de la
guerra, como si se tratase de una nueva Cruzada.

O anticarlismo de Curros é absoluto. Son condenables as
ideas e as persoas que as sustentan. No fondo, nin Paniagua nin o
Pater se moven por ideas sendn por vicios e por cartos. Acaban
traizoandose entre eles polos fondos que manexan. Nada mais
lonxe desa defensa da tradicién por estética que Valle-Inclan reali-
za en Sonata de Invierno (de todo o que relin paréceme o gran texto
de tematica carlista), que merece ser citada pola sua fermosura e
non sei se polo seu cinismo historico, ainda que ben sabemos que,
cando Valle escribe isto, o carlismo ten a auréola poética das gue-
rras perdidas. Bradomin confésalle a Frei Ambrosio que se alegra-
ria de que non triunfase a causa:

Y era verdad. Yo hallé siempre mas bella la majestad caida que
sentada en el trono, y fui defensor de la tradicion por estética. El
carlismo tiene para mi el encanto solemne de las grandes catedrales,
y aun en los tiempos de la guerra, me hubiera contentado con que lo
declarasen monumento nacional.

Pero mentres Valle-Inclan move a Xavier Bradomin polos
meses finais da Corte de Estella, entre os seus amores, don Carlos,
0s militares e os cregos, Curros sitla 0s seus personaxes nas trin-
cheiras da guerra, e asi a segunda parte de Paniagua y compania
desenvolvese nas lifias da fronte. Como xa dixemos, esta parte da
novela aproveita 0s mesmos materiais das Cartas del Norte. Nun
momento di o narrador: “Nosotros que en la Ultima campafa
hemos representado en el Norte a El Imparcial”. A cidade liberal (A
Corufia) oponse & paisaxe absolutista da guerra (o Pais Vasco)
como dous escenarios antitéticos. Isto, como levamos suxerindo,
conforma unha das claves ideoldxicas do texto. “El absolutismo no
se comprende hoy en ninguna parte y se comprende alli”. E estou-
tro fragmento, moi significativo:

El territorio vasco tiene en sus montafias un tesoro, ese tesoro
que nosotros llamamos el cadaver del pasado; tiene privilegios, tiene
fueros.

La raza euscara, su hija, tiene también una consigna: la consigna
de guardar ese cadaver.

Nese territorio hostil e accidentado Curros move 0s seus
personaxes de ficcion e, 6 mesmo tempo, faino obxecto das suas
ideas. Os episodios determinantes de novela suceden en Guetaria
e Zarautz, dous dos lugares que visitou como reporteiro de guerra.
En Guetaria resiste o cerco dos carlistas o batallon de Mondofiedo.
Aqui estan eses galegos contra a causa que nos serven de titulo
aproximativo deste traballo. Un dos prop6sitos de Curros é, xusta-
mente, a lembranza das suas fazafias. Entre os soldados atopase
Lucas Comba. A Zarautz chega enviado, despois duns meses de
preparacion como artilleiro, o seu irman Juan. A Curros interésalle
trasladar ¢ lector, do xeito mais directo e eficaz, a crueldade da
guerra civil, o vello pecado cainita: 0 irman que mata ¢ seu irman.
Na primeira accion de guerra, Juan Comba mata cunha bala de
candn 6 seu irman Lucas. Logo de decatarse do que fixera, entole-
ce. Ali chega tamén o seu pai moribundo e a sua irma.

Dous novos personaxes cumpren a funcion de sinalarnos
as diferencias entre os guerreiros dos dous bandos. O tenente
Prospero Cirujeda, que é quen lle manda a Juan disparar contra as
posicions de Guetaria, descrito deste xeito por Curros: “hombre de
setenta afios, absolutista predestinado que, después de una cam-
pafia realista con Fernando VII, carlista con Carlos V, miguelista
con don Miguel de Portugal y pontificial con los zuavos de Pio I1X”.
O outro é un personaxe historico, o brigadier Mariné: “hijo de un
héroe de guerra de la Independencia; hermano de un martir cuya
sangre se ofrecio en holocausto por la libertad de nuestra patria en
el calvario de Carral”. Tratase, como € de ver, de establecer un anta-
gonismo (como sucede no conxunto da novela) entre os heroes
negativos e 0s heroes positivos.

Por unha banda, os acontecementos que concirnen a fami-
lia Comba acaban convertendo a novela nun folletin lacriméxeno;

pola outra, a través de Mariné asistimos 6 esborrallamento defini-
tivo da loita dos carlista e 6 final da guerra, como se estivesemos
lendo un libro de historia ou unha reportaxe de xornal.

Interésanos facer aqui mencién a estes meses finais da ter-
ceira guerra carlista desde o punto de vista dun escritor que pre-
senciou os acontecementos desde o outro bando; quizais asi poi-
damos buscarlle un contrapunto ¢ texto de Curros. Tratase de
alguén que tamén asistiu a semellantes episodios de guerra, que
escribiu as sGas reportaxes e que deu testemufio, pero desde o
bando dos carlistas. Refirome a un escritor hoxe case esquecido,
Julio Nombela, que tivo moito éxito no XIX e que gafiou moitos
cartos coa literatura. Nombela, que foi un escritor e un politico da
causa nesta terceira guerra carlista, escribiu unha novela titulada
Detrds de las trincheras. E interesantisimo o seu monumental libro
de memorias Impresiones y recuerdos, N0 que retrata a vida social,
politica e literaria da segunda metade do XIX e que, en certo senso,
cumpre unha funcion semellante 4 de Cansinos Asséns coa sua
Novela de un literato, que é un dos mellores espellos que un cofie-
ce da vida literaria espafiola do primeiro tercio do século XX. Nas
memorias de Nombela atopamos un material de primeira man
sobre como estaban organizadas as xuntas carlistas (el mesmo for-
mou parte da xunta de Madrid), das batallas das frontes e dos sitios
no Pais Vasco e, ainda mais, do mundo de intrigas que se movia
arredor da Corte de don Carlos, da que el chega a ser figura desta-
cada. E tamén debuxa a mesma crueldade da guerra, contemplada
desde o outro bando:

En las postrimerias de la primavera de 1874 tomo la guerra un
aspecto terrible; los combates eran frecuentes y encarnizados, los
enemigos no se daban cuartel, los puertos del Cantabrico eran
bombardeados a menudo; la muerte del marqués del Duero, general
en jefe del ejército republicano, acaecida en el campo de batalla,
consternd al gobierno, pero aumento su odio al carlismo; arrecio la
lucha en Catalufia, el Centro y el pais vascongado, se multiplicaron
con verdadero ensafiamiento las persecuciones de los liberales a los
que simpatizaban con la causa de don Carlos, de éstos a los pacificos
habitantes de las poblaciones en donde dominaban y deseaban,

aunque platénicamente, el triunfo del gobierno constituido. Una
verdadera y furiosa locura se apoderd de unos y otros.

A lectura de Paniagua y compania en futuros estudios obri-
garanos a facer comparacions coa literatura de combate, produci-
da a favor e en contra desta guerra, desde o bando do liberalismo
ou desde o bando do absolutismo. No fondo, como sabemos, toda
a loita politica e poética de Curros, as sias armas e as suas letras,
proclamou a defensa do romanticismo liberal fronte 6 absolutismo.

Debo dicir que a min me serviu para volver achegarme a
certos textos. Sempre se di que na literatura espafiola e, ainda
menos na galega, non existe, a diferencia doutras, a tradicion
memorialistica, pero o certo € que, cando nos convertemos en caza-
dores de libros semiesquecidos, atopamos alguns libros de memo-
rias de verdadeiro interese. E asi como as memorias de Nombela e
as cartas e a novela de Curros nos permiten reconstruir a memoria
dunha guerra civil cruel que non debia repetirse e que, sen embar-
go, se repetiria (a historia é tan traizoeira que os carlistas si que
gafiaron a Guerra Civil do 36 e lograron entrar, 0 que non conse-
guiran, na cidade liberal). Esa cidade liberal de Curros (A Corufia)
podemos comprendela noutro libro que non me resisto a reivindi-
car: as memorias de Juana de Vega, Condesa de Espoz y Mina.

Todo poeta epocal, que escribe a stia palabra no seu tempo
(e Curros foino), intenta reconstruir e dar en herdo &s xeracions
futuras algo que pode ser definido como memoria colectiva, sal-
vando as cousas do esquecemento.

A novela de Curros remata cun colofon inquietante. O
Pater e Paniagua atopanse en Madrid, unha vez que finalizou a gue-
rra. Os dous malvados sobreviven és acontecementos. O Pdter é
agora un cdengo rico, de poderosas influencias e, gracias a el,
Ambrosio Paniagua ve recofiecido o grao de tenente coronel. Quero
rematar cunha Ultima reflexién: comparemos o destino de Paniagua
cun dos personaxes principais desta obra, que é o propio Curros
Enriquez erixido en narrador. A peor das ironias da historia dentro
do labirinto espafiol fai que Ambrosio Paniagua se acomode & nova
situacion, e marche a Cuba como tenente coronel. Moi poucos anos

despois da publicacion desta novela, as gadoupas do absolutismo
inquisitorial caen sobre a obra de Curros. El dixoo mellor ca nés.
“Ai do que leva na fronte unha estrela”. Aqui comeza, pois, 0 escep-
ticismo histdrico. Eis o destino traxico dos nosos liberais. Sempre
perden os mesmos. Polo que a este relator concirne, perdoadelle o
ton decididamente decimondnico destas palabras. Pero disto se tra-
taba. Duas licencias finais, inquietantes coma as nubes negras:
Walter Benjamin aprendeunos que nos documentos de cultura do
século XIX estaba xa escrita a barbarie do século XX. Unha das mais
importantes sinfonias creadas no século XX, a 72 de Shostakovich,
escribea o seu autor en pleno sitio de Leningrado.



Os galegos contra a causd... 671

REFERENCIAS BIBLIOGRAFICAS

Curros Enriquez, Manuel, Obras escogidas, Ed. Aguilar, Madrid,
1956.

Valle-Inclan, Ramon, Sonata de Otofio. Sonata de Invierno, Coleccion
Austral, Madrid, 2001.

Nombela, Julio, Impresiones y recuerdos, Ed. Tebas, Madrid, 1976.
Carr, Raymond, Espana 1808-1939, Ed. Ariel, Barcelona, 1970.

Vilanova Rodriguez, Alberto, Vida y obra de Manuel Curros
Enriquez, Ediciones Galicia, Buenos Aires, 1953.





